
Upadeshachaturvimshatih

உபதே³ஶசதுர்விம்ஶதி:

கரணம் ஸர்வஸித்³தீ⁴நாம் சித்தாநுஸரணம் கு³ரோ: ।
இதி நிஶ்சித்ய ஸர்வேஷு கார்யேஷு ப்ரவிஶார்ப⁴க ॥ 1॥
ஸுதேஷு கருணா யத்³வத்ப்ரஸவித்ர்யாஸ்ததோऽபி ச ।
ப்ரபூ⁴தா கருணா ஶிஷ்யே ஸத்³கு³ரோரிதி நிஶ்சிநு ॥ 2॥
மாதாபிதராவஸ்மிஞ்ஜந்மந்யேவார்ப⁴கஸ்ய ஸுக²வ்ரு’த்³தி⁴ம் ।
இச்ச²த ஆகா³மிஜநு:ஸௌக்²யம் ஸ்மரதோ ந ஜாத்வபி ஹி ॥ 3॥
ஶிஷ்யஸ்ய ஸத்³கு³ரு: க²லு ஸஞ்சிதமுக²பாபஸங்க³ராஹித்யம் ।
கிஞ்சாவ்ரு’த்திவிஹீநம் ப்³ரஹ்மபத³ம் காங்க்ஷதே க்ரு’பயா ॥ 4॥
ஸௌக்²யம் ச தத³பி ஸம்ஶ்ரு’ணு யத்பிதராவிச்ச²தஸ்தநூஜஸ்ய ।
பா⁴ர்யாம் பி³ப⁴ர்து தநயாந்ப்ராப்நோது தநோது ஸதததத்³ரக்ஷாம் ॥ 5॥
ஆர்ஜயது ச த⁴நமநிஶம் யயா கயாசித்ப்ரணால்யாயம் ।
அபி நௌ ஜீர்ணவயஸ்கௌ பாது ச மோதே³ந ஸர்வவிஷயேஷு ॥ 6॥
ராஜ்ஞாம் வா த⁴நிகாநாம் மநோऽநுவ்ரு’த்திம் விதா⁴ய தநுஜாத: ।
அப்⁴யதி⁴கம் தத்தோஷம் ப்ராப்நோது ச தேந ப³ஹுலத⁴நம் ॥ 7॥
இதி ப³ஹுலது:³க²மேவ ஹி ஸௌக்²யாபா⁴ஸம் தநூஜஸ்ய ।
பிதரௌ லோகே ராத்ரிந்தி³வமேவ சிந்தயந்தௌ ஸ்த:॥ 8॥
மா ஸஜ்ஜது மச்சி²ஷ்யோ த⁴நதா³ராஸ்நிக்³த⁴புத்ரகே³ஹேஷு ।
தத்³ரக்ஷணார்த²மர்த²க்³ரஹணே யத்நம் ந கஞ்சித³பி குர்யாத் ॥ 9॥
மா குருதாத்³த³ஶநாநாம் விவ்ரு’திம் த⁴நிகாக்³ரத: கதா³சித³பி ।
மா பூ⁴பதோஷணார்த²ம் ஸ்துதிமபி விதநோது தீ³நவாக்ஸரணிம் ॥ 10॥
மாம்ஸாஸ்ரு’ங்மலராஶௌ தே³ஹேऽஹந்தா கதா³பி மா ப⁴வது ।
நஶ்வரதமேஷு ஜாத்வபி போ⁴கே³ஷ்வாஸ்தா²லவோऽபி மா பூ⁴யாத் ॥ 11॥
மா ஸார்வபௌ⁴மபத³வீம் வாஞ்ச²து மா தே³வராஜதாம் க்வாபி ।

உபதே³ஶசதுர்விம்ஶதி:

ஶமதா³ந்த்யுபரதிமுக²ஷட்ஸம்பத³மாப்நோது ஸுஸ்தி²ராம் ஶீக்⁴ரம் ॥ 12॥
நித்யாநித்யவிவேகம் மோக்ஷப்ராஸாத³க³மநநி:ஶ்ரேணிம் ।
த்³ரு’ட⁴தரமுமுக்ஷுதாமப்யாஶ்ரயதாத்ஸத்வரம் ஸுகே²நைவ ॥ 13॥
ஸுவிதா⁴ய ஸஶிக²வபநம் சி²த்வா கர்மார்த²மாத்³ரு’தம் ஸூத்ரம் ।
ஸ்வீக்ரு’தபாரமஹஸ்யோ விஹர ஸுகே²நேதி ஸத்³கு³ருர்ப்³ரூதே ॥ 14॥
யதி³ யௌ கௌசித்பிதராவிச்ச²த ஆத்மோத்³ப⁴வஸ்ய பரமபத³ம் ।
தௌ தர்ஹி ஸத்³கு³ருஸ்த²லக்ரு’தாபி⁴ஷேகௌ விஜாநீஹி ॥ 15॥
பித்ரோஶ்ச ஸத்³கு³ரோரப்யந்தரமேவம் விம்ரு’ஶ்ய வத்ஸ சிரம் ।
நித்யஸுகே²ச்சா² சேத்தவ தரஸா வ்ரஜ ஸத்³கு³ரும் ஶரணம் ॥ 16॥
ஸத்³க³ருரிஹ ஸம்ப்ராப்தம் ஶிஷ்யம் தத்த்வம் யதா²வது³பதி³ஶ்ய ।
த³யயா நைஸர்கி³க்யா நித்யஸுக²ம் ப்ராபயேத்தரஸா ॥ 17॥
இதி யதிவச:ப்ரபு³த்³த:⁴ ஶிஶுரூஹாபோஹத³க்ஷமதிரேவம் ।
பப்ரச்ச²முக்திகாமஸ்த்யக்தைஹிகபாரலௌகிகேச்ச:²ஸந் ॥ 18॥
ஶிஷ்ய உவாச–
ஸத்³கு³ருஸேவநமேவ ஹி நித்யஸுகா²வாப்திஸாத⁴நம் ப்³ரூஷே ।
ஸத்³கு³ருரீத்³ரு’ஶ இதி மே யதிவர தல்லக்ஷணம் ப்³ரூஹி ॥ 19॥
கு³ருருவாச-
நிர்ஹேதுககருணாஜநிபூ⁴மி:ஸந்த்யக்தவிஷயேச்ச:² ।
லுப்தஸ்வபரத்வமதி:ஸ்மிதலஸதா³ஸ்யாம்பு³ஜ:ஸததம் ॥ 20॥
ஶீலிதநிக³மாந்தததி: பாலிதமைத்ரீப்ரமுக்²யகு³ணஜால: ।
தத்த்வோபதே³ஶநிரத:ஸத்வரமேவாங்க்⁴ரிநம்ரலோகாநாம் ॥ 21॥
ஸக்ரோதா⁴நக்ரோதா⁴ந் ராகா³ட்⁴யாந் ராக³நிர்முக்தாந் ।
குர்வாணோ விஷயேஷ்வதிவைரஸ்யம் போ³த⁴யம்ஸ்தரஸா ॥ 22॥
லோகார்த²மாஶ்ரமோசிதசர்யாநிரத:ஸமாதி⁴ரஹிதேஷு ।
காலேஷு கிஞ்ச க்ரு’ஷ்ணத்³வைபாயநஸூத்ரஜாலபோ³த⁴யிதா ॥
ஹட²ராஜமுக்²யயாகா³நதி⁴காரிவிபே⁴த³த: ப்ரணம்ரேப்⁴ய: ।
ப்ரதிபாத³யந்நஜஸ்ரம் ஹர்ஷப்ராக்³பா⁴ரதுந்தி³லஸ்வாந்த:॥ 24॥
இதி ஶ்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி: ⁴ விரசிதா உபதே³ஶசதுர்விம்ஶதி:ஸம்பூர்ணா ।

